
Подобрување на енергетската ефикасност за нископриходниот 

станбен сектор во Куманово 

 
Проектот на УСАИД за Подобрување на енергетската ефикасност за 
нископриходниот станбен сектор им помага на граѓаните од оваа група во 
Куманово, за да се намалат трошоците и потрошувачката на енергија, како и во 
зацврстување на здруженијата на станари. Денеска се потпиша Меморандум 
за соработка за имплементацијата на овој проект, од страна на 

Градоначалникот на Куманово, г. Зоран Дамјановски и Директорот на Проектот 
Хабитат Македонија, г. Зоран Костов.   
 
„Му честитаме на Градоначалникот и на Општина Куманово за нивната 
поддршка  и учество во овој проект„ рече Роберт Вурц, Директор на Мисијата на 
УСАИД. „Исто така, треба да им се честита и на станарите за нивното 

вклучување во овие активности за енергетска ефикасност. Едно здружение веќе 
има иницијатива за сопствено финансирање на поправките, како дополнување 
на работите кои изведуваат преку проектот. Ова е одличен пример на 
соработка помеѓу група граѓани при адресирањето на заедничките комунални 
интереси„  додаде тој.  
 

Овој проект вклучува низа демонстративни проекти за подобрување на 
енергетска ефикасност со што значајно се намалува потрошувачката и 
трошоците за енергија. Истовремено, се зголемува јавната свест за станбената 
енергетска ефикасност, се олеснува инвестирањето, претприемништвото и 
отварањето нови работни места во секторот на енергетска ефикасност.   

 

БЕЛЕШКА ДО УРЕДНИЦИТЕ:     

Проектот на УСАИД за Подобрување на енергетската ефикасност за нископриходниот 
станбен сектор е тригодишен проект финансиран од УСАИД, во имплементација на 
Хабитат Македонија. Проектот има за цел да ја подобри енергетската ефикасност во 26 
згради на заедничко домување во седум општини во Македонија. 
 
УСАИД имплементира проекти кои креираат работни места, ја намалуваат корупцијата 
и ги подготвуваат македонските студенти да станат успешна работна сила. Овие 
иницијативи го подобруваат квалитетот на живот и ја поддржуваат транзицијата на 
Македонија кон стабилна и просперитетна демократија. УСАИД обезбедува економска 
и хуманитарна помош во преку 100 земји во светот. За повеќе информации, ве молиме 
посетете ја веб страницата macedonia.usaid.gov или нашата Фејсбук страна 
www.facebook.com/USAIDMacedonia 

